
ໂຄງການ RUCAS ໄລຍະທີ 2 ແນ່ໃສ່ການສົ່ງເສີມຊຸມຊົນເຂດເມືອງ, 
ສິ່ງແວດລ້ອມ ແລະ ເສດຖະກິດໃນພາກພື້ນແມ່ນ້ຳຂອງ ໃຫ້ມີຄວາມທົນທານຕໍ່
ການປ່ຽນແປງດິນຟ້າອາກາດ ແລະ ມີສ່ວນຮ່ວມຢ່າງທົ່ວເຖິງ ຜ່ານການແກ້ໄຂ
ບັນຫາໃນເຂດເມືອງໂດຍອາໄສທຳມະຊາດ ທີ່ນຳພາໂດຍທ້ອງຖິ່ນ  

ພາບລວມໂຄງການໂດຍຫຍໍ້

ບໍລິບົດ
ໃນທົ່ວພາກພື້ນແມ່ນ້ຳຂອງ, ການຂະຫຍາຍຕົວຂອງເຂດເມືອງກຳລັງ
ຮຸກ ລ້ຳເຂົ້າໄປໃນເຂດດິນຊຸ່ມ, ແລວແມ່ນ້ຳ , ເຂດຊານເມືອງ ແລະ ພື້ນທີ່
ຕ່ຳ. ແຮງ ກົດດັນເຫຼົ່ານີ້ເຮັດໃຫ້ປະຊາຊົນ ມີຄວາມສ່ຽງຫຼາຍຂຶ້ນຕໍ່ໄພນ້ຳ
ຖ້ວມ, ຄວາມຮ້ອນ, ມົນລະພິດ ແລະ ການສູນເສຍການບໍລິການຈາກ
ລະບົບນິເວດ. ຜົນກະທົບເຫຼົ່ານີ້ຍິ່ງ ຮຸນແຮງຂຶ້ນຈາກການປ່ຽນແປງດິນ
ຟ້າອາກາດ ແລະ ສົ່ງຜົນກະທົບຕໍ່ປະຊາຊົນແຕ່ລະກຸ່ມຢ່າງບໍ່ເທົ່າທຽມກັນ.      

ຫຼັກຖານຈາກຊຸມຊົນໃນເຂດເມືອງ ແລະ ຊົນນະບົດຢືນຢັນ
ຢ່າງຊັດເຈນວ່າ ຜົນກະທົບດ້ານດິນຟ້າອາກາດສົ່ງຜົນຕໍ່
ຊຸມຊົນເມືອງຢ່າງບໍ່ໄດ້ສັດສ່ວນ ໂດຍກຸ່ມຄົນທີ່ຖືກຈຳກັດ
ໂອກາດທາງເສດຖະກິດ ແລະ ສັງຄົມ ເປັນກຸ່ມທີ່ໄດ້ຮັບຜົນ
ກະທົບຮຸນແຮງທີ່ສຸດ. 1

 
ການແກ້ໄຂແບບປະສົມຜະສານໃນເຂດເມືອງໂດຍອາໄສທຳມະຊາດ 
(Urban Hybrid Nature-based Solutions: NbS) ສາມາດ
ຊ່ວຍສົ່ງເສີມເຂດເມືອງທີ່ມີຄວາມທົນທານຕໍ່ການປ່ຽນແປງດິນ
ຟ້າອາກາດ ແລະ ເປີດກວ້າງໃຫ້ທຸກກຸ່ມມີສ່ວນຮ່ວມ ໂດຍການແກ້ໄຂ
ບັນຫາດ້ານສິ່ງແວດລ້ອມ, ສັງຄົມ ແລະ ເສດຖະກິດໃນທ້ອງຖິ່ນ.

1 Dodman et al. (2022). Cities, settlements and key infrastructure.

ໂຄງການ
ໂຄງການໄລຍະທີ 2 (2026–2029) ໄດ້ສືບຕໍ່ຈາກພື້ນຖານຂອງໂຄງການ RUCAS ໄລຍະ
ທີ 1 (2021–2025) ໂດຍປັບຈາກການສົ່ງເສີມຄຸນຄ່າຂອງການແກ້ໄຂໂດຍອາໄສທຳມະຊາດ 
(NbS) ໄປສູ່ການສະໜັບສະໜູນການນຳໃຊ້ຕົວຈິງທີ່ນຳພາໂດຍທ້ອງຖິ່ນ ຜ່ານການ
ສາທິດ, ການຝຶກອົບຮົມ, ການສະໜັບສະໜູນດ້ານວິຊາການ, ການວິເຄາະດ້ານເສດຖະກິດ, 
ການວາງແຜນບຳລຸງຮັກສາ ແລະ ການສ້າງຫຼັກຖານທີ່ພ້ອມນຳໄປໃຊ້ປະກອບການຕັດສິນໃຈ.

ພວກເຮົາຈະຮ່ວມມືກັບຄູ່ຮ່ວມງານໃນກຳປູເຈຍ, ສປປ ລາວ, ໄທ ແລະ ຫວຽດນາມ 
ເພື່ອນຳໃຊ້, ຕິດຕາມ ແລະ ຂະຫຍາຍຜົນການແກ້ໄຂແບບປະສົມຜະສານໂດຍ
ອາໄສທຳມະຊາດທີ່ທົ່ວເຖິງ ເພື່ອເສີມສ້າງຄວາມທົນທານຂອງເຂດເມືອງຕໍ່
ການປ່ຽນແປງດິນຟ້າອາກາດ, ໄພພິບັດ ແລະ ຄວາມສ່ຽງດ້ານນ້ຳ.

ຄວາມສະເໝີພາບຍິງ–ຊາຍ, ຄວາມເທົ່າທຽມສຳລັບຄົນພິການ ແລະ ການມີສ່ວນຮ່ວມ
ທາງສັງຄົມ (Gender Equality, Disability Equity and Social Inclusion: 
GEDSI) ຖືກເຊື່ອມສານເຂົ້າໃນໂຄງການຕັ້ງແຕ່ເລີ່ມຕົ້ນ ເພື່ອໃຫ້ແມ່ຍິງ, ຄົນພິການ 
ແລະ ກຸ່ມຄົນອື່ນໆທີ່ຍັງຂາດການເປັນຕົວແທນ ໄດ້ມີສ່ວນຮ່ວມໃນການອອກແບບ ແລະ 
ດຳເນີນງານການແກ້ໄຂຕ່າງໆ ພ້ອມທັງໄດ້ຮັບປະໂຫຍດຈາກການແກ້ໄຂເຫຼົ່ານັ້ນ.

ກະບະປູກພືດບຳບັດນ້ຳຝົນແບບໄທ–ອົດສະຕຣາລີ ສາທິດວິທີແກ້ໄຂບັນຫານ້ຳຖ້ວມ ແລະ ມົນລະພິດທາງນ້ຳທີ່ປະຕິບັດໄດ້ຈິງ ແລະ ມີຕົ້ນທຶນ

RUCAS 2

ການແກ້ໄຂໂດຍອາໄສທຳມະຊາດ (Nature-based Solutions: NbS): ການດຳເນີນ
ງານເພື່ອປົກປ້ອງ, ຄຸ້ມຄອງຢ່າງຍືນຍົງ ແລະ ຟື້ນຟູລະບົບນິເວດທາງທຳມະຊາດ ຫຼື ລະບົບ
ນິເວດທີ່ຖືກດັດແປງ ເພື່ອແກ້ໄຂບັນຫາທ້າທາຍຂອງສັງຄົມຢ່າງມີປະສິດທິຜົນ ແລະ ສາມາດ
ປັບຕົວໄດ້.

ການແກ້ໄຂແບບປະສົມຜະສານໂດຍອາໄສທຳມະຊາດ (Hybrid NbS): ຊັບສິນ 
ຫຼື ອົງປະກອບພື້ນຖານທີ່ອາໄສທຳມະຊາດ ຊຶ່ງຖືກປະສົມຜະສານເຂົ້າກັບໂຄງລ່າງທາງ
ວິສະວະກຳແບບດັ້ງເດີມ ເພື່ອຮ່ວມກັນຄຸ້ມຄອງຄວາມສ່ຽງດ້ານດິນຟ້າອາກາດ,  
ໄພພິບັດ ແລະ ນ້ຳ.

ຄວາມສຳເລັດທີ່ຄາດຫວັງ
•	 ການແກ້ໄຂແບບປະສົມຜະສານໂດຍອາໄສທຳມະຊາດໃນທ້ອງຖິ່ນ (Local 

Hybrid NbS) ໄດ້ຮັບການກໍ່ສ້າງຮ່ວມກັບຄູ່ຮ່ວມງານໃນທ້ອງຖິ່ນ ແລະ ເລີ່ມເປີດ
ນຳໃຊ້ ໂດຍມີການຕົກລົງຮ່ວມກັນຢ່າງຊັດເຈນກ່ຽວກັບບົດບາດດ້ານການບໍລິຫານ
ຈັດການ, ການດຳເນີນງານ, ການບຳລຸງຮັກສາ ແລະ ການຈັດສັນຊັບພະຍາກອນ. 

•	 ແມ່ຍິງ, ຄົນພິການ ແລະ ກຸ່ມຄົນອື່ນໆທີ່ຍັງຂາດການເປັນຕົວແທນ ໄດ້ເຂົ້າຮ່ວມ
ໃນຂັ້ນຕອນສຳຄັນຂອງການຕັດສິນໃຈ ແລະ ມີອິດທິພົນຕໍ່ການກຳນົດຮູບແບບ
ຂອງການແກ້ໄຂແບບປະສົມຜະສານໂດຍອາໄສທຳມະຊາດໃນທ້ອງຖິ່ນ. 

•	 ຫຼັກຖານ, ຄຳແນະນຳ ແລະ ເຄື່ອງມືທາງວິຊາການ ສອດຄ່ອງ
ກັບສະພາບການ ແລະ ເງື່ອນໄຂຂອງທ້ອງຖິ່ນ.

•	 ຜູ້ປະຕິບັດງານໄດ້ຮັບການສະໜັບສະໜູນໃຫ້ນຳໃຊ້ຫຼັກຖານ ແລະ ການ
ວິເຄາະດ້ານເສດຖະກິດ ເພື່ອສ້າງເຫດຜົນຮອງຮັບດ້ານການລົງທຶນສຳລັບ
ການແກ້ໄຂແບບປະສົມຜະສານໂດຍອາໄສທຳມະຊາດໃນທ້ອງຖິ່ນ. 

•	 ຄູ່ຮ່ວມງານແບ່ງປັນບົດຮຽນຮ່ວມກັນໃນທົ່ວພາກພື້ນ ເພື່ອເສີມສ້າງການຍອມຮັບ ແລະ 
ການນຳໃຊ້ການແກ້ໄຂແບບປະສົມຜະສານໂດຍອາໄສທຳມະຊາດໃຫ້ກວ້າງຂວາງຂຶ້ນ. 

•	 ອົງການປົກຄອງຂັ້ນສູນກາງ ແລະ ທ້ອງຖິ່ນ ນຳໃຊ້ຂະບວນການອອກແບບ
ທີ່ຕອບສະໜອງຕໍ່ຄວາມສະເໝີພາບຍິງ–ຊາຍ, ຄວາມເທົ່າທຽມສຳລັບ
ຄົນພິການ ແລະ ການມີສ່ວນຮ່ວມທາງສັງຄົມ (GEDSI). 

1. ການສາທິດ NBS ແບບປະສົມທີ່
ຂັບເຄື່ອນໂດຍທ້ອງຖິ່ນ

2. ການນຳຄູ່ມື, ເຄື່ອງມື ແລະ 
ຫຼກັຖານໄປນຳໃຊໃ້ນພາກປະຕບັິດ

RUCAS 2 ຈະສະໜັບສະໜູນຈຳນວນໜຶ່ງຂອງການ
ສາທິດທີ່ເປັນຮູບປະທຳ ໂດຍມີການນຳພາຈາກທ້ອງຖິ່ນ, 
ອີງໃສ່ຂໍ້ມູນຄວາມສ່ຽງດ້ານສະພາບອາກາດ, ມີຄວາມ
ຄອບຄຸມ ແລະ ມີລະບົບການກຳກັບດູແລ, ການຕິດຕາມ, 
ການດຳເນີນງານ ແລະ ບຳລຸງຮັກສາທີ່ຊັດເຈນ.

RUCAS 2 ຈະສະໜັບສະໜູນຄູ່ຮ່ວມງານໃນການ
ນຳຄູ່ມື, ເຄື່ອງມື ແລະ ຫຼັກຖານດ້ານ NbS ໄປນຳໃຊ້ໃນ
ຂະບວນການວາງແຜນ, ອອກແບບ, ຈັດສັນງົບປະມານ, 
ອະນຸມັດ ແລະ ກຳນົດນະໂຍບາຍ ເພື່ອໃຫ້ບົດຮຽນຈາກ
ການສາທິດສາມາດຂະຫຍາຍຜົນໄດ້ກວ້າງຂວາງຂຶ້ນ. 

ກິດຈະກຳຂອງ RUCAS 2 ຈະມຸ່ງເນັ້ນການບັນລຸ 2 ຜົນລັບສຳຄັນ:

ກິດຈະກຳ

ອຸປະກອນກວດວັດຕົ້ນທຶນຕ່ຳ ຊ່ວຍເສີມສ້າງການຕິດຕາມ
ການແກ້ໄຂໂດຍອາໄສທຳມະຊາດ (NBS) ໃນທ້ອງຖິ່ນ.

ການລົງຢ້ຽມຢາມພື້ນທີ່ ສາທິດໃຫ້ເຫັນການນຳໃຊ້ການແກ້ໄຂແບບປະສົມ
ຜະສານໂດຍອາໄສທຳມະຊາດ (HYBRID NBS) ໃນພາກປະຕິບັດ.

ສຳລັບຂໍ້ມູນເພີ່ມເຕີມ 
wscaustralia.org.au/rucas

http://wscaustralia.org.au/resilient-urban-centres-and-surrounds/

